
Xulosa. Yangi O‘zbekistonda kambag‘allikni qisqartirishning ilmiy-nazariy 
asoslari va amaliy tadbirlari davlat siyosatining ajralmas qismi bo‘lib, u nafaqat 
ijtimoiy barqarorlikni ta’minlash, balki iqtisodiy o‘sishning asosiy omili sifatida 
ham xizmat qiladi. Ijtimoiy himoya tizimini yanada takomillashtirish, 
kambag‘allikni qisqartirish va aholining barcha qatlamlarini qo‘llab-quvvatlash 
bo‘yicha ilmiy-tadqiqotlar davom etishi lozim. 

 
Foydalanilgan adabiyotlar: 

1. O‘zbekiston Respublikasi Prezidentining 2019-yil 23-avgustdagi qarori. 
2. Davlat statistika qo‘mitasining 2023-yilgi kambag‘allikni qisqartirish 

bo‘yicha hisobotlari. 
3. Karimov I.A. “Yangi O‘zbekiston: Ijtimoiy va iqtisodiy islohotlar”. 
4. O‘zbekiston Respublikasi Hukumatining kambag‘allikni qisqartirish 

bo‘yicha 2025-yilgacha belgilangan strategik rejalari. 
 

IQTISODIY ISLOHOTLAR VA HUQUQIY MEXANIZMLARNING 
KAMBAG‘ALLIKKA TA’SIRI  

 
Gafurova Nigora Ilxomovna 

Qo‘qon davlat universiteti, tayanch doktorant 
ORCID ID:  0009-0009-7450-2699 

 
Annotatsiya. Kambag‘allik va ijtimoiy-iqtisodiy islohotlar o‘rtasidagi 

bog‘lanishni o‘rganish, jamiyatning barqaror rivojlanishi uchun muhim ahamiyatga 
ega. Ushbu maqola iqtisodiy islohotlar va huquqiy mexanizmlarning kambag‘allikni 
kamaytirishga bo‘lgan ta’sirini tahlil qiladi. Islohotlar – bu mamlakat iqtisodini 
modernizatsiya qilish, davlat ichki resurslaridan samarali foydalanishga qaratilgan 
jarayonlar bo‘lib, kambag‘allikni yo‘qotishga yordam beradi. Huquqiy 
mexanizmlar, masalan, qonunchilik va tartibga solish, iqtisodiy islohotlarning 
muvaffaqiyatli amalga oshirilishini ta’minlaydi. Maqolada kambag‘allikni 
kamaytirish, iqtisodiy islohotlar va huquqiy mexanizmlar o‘rtasidagi muvofiqlikni 
ta’minlash borasidagi amaliy tavsiyalar beriladi. Mahalliy va global tajribalar tahlil 
qilinadi, natijalar esa ijtimoiy barqarorlikni ta’minlashda muhim rol o‘ynashi 
ko‘rsatiladi. Jahon tajribalariga asoslangan holda O‘zbekiston Iqtisodiy-huquqiy 
farovonlik modelini yaratishga taklif beriladi.  

Kalit so‘zlar: iqtisodiy-huquqiy islohotlar, iqtisodiy-huquqiy mexanizmlar, 
kambag‘allikni oldini olish, iqtisodiy-huquqiy madaniyat, Nordic model, 
prokrossinatsiya, yangi O‘zbekistonning iqtisodiy va ijtimoiy rivojlanish 
strategiyasi, O‘zbekiston iqtisodiy-huquqiy farovonlik modeli. 

Аннотация. Изучение связи между бедностью и социально-
экономическими реформами имеет важное значение для устойчивого развития 
общества. В статье анализируется влияние экономических реформ и правовых 
механизмов на сокращение бедности. Реформы — это процессы, 



“Yangi O‘zbekistonda kambag‘allikni qisqartirishning g‘oyaviy, ma’naviy va huquqiy asoslari” 
mavzusidagi respublika ilmiy-amaliy konferensiyasi. 2025 yil 15-16-may 

 

256 

 

направленные на модернизацию экономики страны, эффективное 
использование внутренних ресурсов государства и содействие ликвидации 
бедности. Правовые механизмы, такие как законодательство и регулирование, 
обеспечивают успешную реализацию экономических реформ. В статье даны 
практические рекомендации по сокращению бедности, обеспечению 
согласованности экономических реформ и правовых механизмов. 
Анализируется локальный и глобальный опыт, и показано, что результаты 
играют важную роль в обеспечении социальной стабильности. Предлагается 
создать модель экономического и правового благополучия Узбекистана на 
основе мирового опыта.  

Ключевые слова: экономические и правовые реформы, экономические и 
правовые механизмы, профилактика бедности, экономическая и правовая 
культура, скандинавская модель, прокроссинг, стратегия экономического и 
социального развития нового Узбекистана. 

Abstract.The study of the relationship between poverty and socio-economic 
reforms is important for the sustainable development of society. The article analyzes 
the impact of economic reforms and legal mechanisms on poverty reduction. 
Reforms are processes aimed at modernizing the country’s economy, effectively 
using the state’s internal resources and promoting the elimination of poverty. The 
article provides practical recommendations for reducing poverty, ensuring the 
consistency of economic reforms and legal mechanisms. Local and global 
experience is analyzed, and it is shown that the results play an important role in 
ensuring social stability. It is proposed to create a model of economic and legal well-
being for Uzbekistan based on global experience. 

 Key words: economic and legal reforms, economic and legal mechanisms, 
poverty prevention, economic and legal culture, Scandinavian model, procrossing, 
strategy of economic and social development of the new Uzbekistan. 

 
Kirish. Iqtisodiy islohotlar va huquqiy mexanizmlar kambag‘allikni 

kamaytirishda muhim rol o‘ynaydi. Bugungi kunda ko‘plab davlatlar iqtisodiy 
o‘sishni ta’minlash va ijtimoiy adolatni yaxshilash maqsadida islohotlar olib 
bormoqda. Islohotlar, xususan, iqtisodiy struktura, qonunchilik va boshqaruv 
tizimini o‘zgartirishga qaratilgan bo‘lib, ularning asosiy maqsadi kambag‘allikni 
yengishdir. 

Aksariyat rivojlangan mamlakatlarda aholining farovonligini ta’minlash 
uchun ijtimoiy xavfsizlik dasturlari mavjud, masalan, ishsizlikdan sug‘urta qilish va 
ovqatlanishga yordam berish dasturlari. Lekin bu dasturlarning jamiyatda iqtisodiy 
boqimandalikni keltirib chiqarmasligi uchun ham munosib ish o‘rinlari yaratish va 
adolatli ish haqini joriy etish maqsadga muvofiqdir. 

Tahlillar shuni ko‘rsatadiki, to‘g‘ri yo‘naltirilgan iqtisodiy islohotlar orqali 
ish o‘rinlari yaratilishi, biznes muhitining yaxshilanishi va ijtimoiy himoya 
mexanizmlarining rivojlanishi mumkin. Shuningdek, huquqiy mexanizmlar orqali 
adolat, tenglik va resurslardan foydalanish imkoniyatlari yaxshilanadi. Bu jarayonlar 

birgalikda kambag‘allikni qisqartirish va iqtisodiy barqarorlikni ta’minlashga 
yordam beradi. Shu boisdan:  

Yangi O‘zbekistonning iqtisodiy va ijtimoiy rivojlanish strategiyasida 
kambag‘allikni qisqartirishning o‘rni va bu boradagi tashabbuslarni o‘rganish; 

Jamiyatdagi ijtimoiy tenglik, ma’naviyatni yuksaltirish orqali kambag‘allikni 
kamaytirish yo‘llarini ishlab chiqish;  

Kambag‘allikni qisqartirishga qaratilgan qonunlar va me’yoriy hujjatlar, 
davlat siyosatining samaradorligini tahlil qilish;  

Kambag‘allikni qisqartirishda amalga oshirilgan amaliy chora-tadbirlar va 
ular orqali erishilgan muvaffaqiyatlar, shuningdek, istiqboldagi tavsiyalar kabi 
masalalarni hal etish bugungi kunning dolzarb vazifalaridir. 

Adabiyotlar tahlili va metodologiya. Kambag‘allikka qarshi kurashishda 
jahonda olib borilayotgan islohotlar bir qancha yo‘nalishlarda amalga oshirilmoqda. 
Shuningdek iqtisodiy islohotlar ko‘plab davlatlar ijtimoiy-iqtisodiy tizimlarini 
rivojlantirish, ish o‘rinlarini yaratish va investitsiyalarni jalb etishga, huquqiy 
islohotlar esa huquqiy mexanizmlarni mustahkamlash, qonun va me’yorlarni 
o‘rnatish orqali fuqarolarning huquqlarini himoya qilish va adolatni ta’minlashga 
xizmat qilmoqda.  

2022 — 2026-yillarga mo‘ljallangan “Yangi O‘zbekistonning taraqqiyot 
strategiyasi to‘g‘risida” O‘zbekiston Respublikasi Prezidentining Farmonida 
Fuqarolarning ijtimoiy himoyasini kuchaytirish va kambag‘allikni qisqartirish 
davlat siyosatining ustuvor yo‘nalishi sifatida belgilanib, aholini yangi ish o‘rinlari 
va kafolatli daromad manbai, malakali tibbiy va ta’lim xizmatlari, munosib yashash 
sharoitlari bilan ta’minlash sifat jihatidan yangi bosqichga ko‘tarildi[1]. Shu 
jumladan O‘zbekiston Respublikasi Prezidentining “Kambag‘allikni qisqartirish va 
bandlik sohasida davlat siyosatini takomillashtirish va samaradorlikni oshirish 
chora-tadbirlari to‘g‘risida”gi qarorida O‘zbekiston Respublikasi Prezidentining 
2024-yil 23-sentabrdagi “Kambag‘allikni qisqartirish va aholi turmush farovonligini 
oshirish borasidagi chora-tadbirlarni yangi bosqichga olib chiqish to‘g‘risida”gi PF-
143-son Farmoniga muvofiq “Kambag‘allikdan farovonlik sari” dasturi qabul 
qilindi hamda ushbu dastur ijrosini tashkil qilish vazifasi Kambag‘allikni qisqartirish 
va bandlik vazirligiga yuklatildi [2].  

Xitoyning kambag‘allikni qisqartirish bo‘yicha tajribasi butun dunyoda e’tirof 
etiladi.  Oxirgi 40 yil ichida 800 million nafar aholini kambag‘allikdan chiqarishga 
erishdi.Buning uchun esa avvalo ta’lim tizimiga, sifatli sog‘liqni saqlash tizimiga va 
arzon uy-joy masalalariga alohida e’tibor qaratdi [3] 

Gosta Esping-Andersenning “Scandinavian Welfare State” - Skandinaviya 
farovonlik davlati asari, Entoni Ogusning Huquqiy madaniyatning iqtisodiy asoslari: 
tarmoqlar va monopolizatsiya nomli maqolasi [4], hamda Axel West Pedersen va 
Stein Kuhnlening Shimoliy farovonlik davlati modeli haqidagi asarida[5] 
Skandinaviya farovonlik davlatining iqtisodiy va huquqiy tizimi tahlil qilingan. 
Yevropada Nordic Model nomi bilan mashhur Shimoliy Model Scandinaviya 
davlatining ijtimoiy va iqtisodiy farovonligi evaziga tashkil etilgan. Skandinaviya 

modeli, shuningdek, Skandinaviya modeli sifatida ham tanilgan, ko‘pincha 
Skandinaviya mamlakatlari bilan bog‘liq: Shvetsiya, Norvegiya, Finlyandiya, 
Daniya va Islandiya. Nordic modelining xususiyatlari orasida ijtimoiy xizmatlarni 
davlat tomonidan ta’minlash, inson kapitali bilan bog‘liq xizmatlarga investitsiyalar 
va kuchli ijtimoiy xavfsizlik tarmog‘i kiradi. Nordic modelining asosiy jihatlariga 
quyidagilar kiradi: 

Soliqlar hisobidan moliyalashtiriladigan ijtimoiy xizmatlarni davlat 
tomonidan ta’minlash; 

Ta’lim, bolalarni parvarish qilish va inson kapitali bilan bog‘liq boshqa 
xizmatlarga investitsiyalar; 

Kasaba uyushmalari va ijtimoiy xavfsizlik tarmog‘i orqali ishchi kuchini 
kuchli himoya qilish [6]. 

Minimal ish haqi yo‘q, chunki kasaba uyushmalari ish haqining yuqori 
bo‘lishini ta’minlaydi [7]. 

Nordic modeli butun jamiyat miqyosida xavflarni taqsimlashga,  ishchilar va 
oilalarga tovarlar va xizmatlar uchun global raqobat tufayli yuzaga kelgan umumiy 
iqtisodiyotdagi o‘zgarishlarga moslashishga yordam berish uchun ijtimoiy 
xavfsizlik tarmog‘idan foydalanishga urg‘u beradi. Ushbu Skandinaviya 
iqtisodiyotlari madaniy bir xillik, siyosiy erkinliklar va korruptsiyaning past 
darajasidan foyda ko‘rdi va bu kambag‘allikni oldini oldi hamda farovon iqtisodiy-
ijtimoiy hayotni ta’minladi. 

Kambag‘allikni oldini olishga qaratilgan iqtisodiy va huquqiy islohotlarni 
amalga oshirayotgan bir nechta mamlakatlardan - Braziliya: Favelalar va ijtimoiy 
yordam dasturlari orqali kambag‘allikni kamaytirish uchun "Bolsa Família" 
dasturini joriy etgan. Janubiy Afrika: Aholining imkoniyatlarini oshirish uchun 
ijtimoiy xizmatlar va ta’limga kirishni kengaytirish choralarini ko‘ryapti. 
Bangladesh: Mikro kreditlar orqali qishloq joylarida kambag‘allikni kamaytirishga 
qaratilgan islohotlar olib bormoqda. 

Raqamli iqtisodiyotga o‘tishga harakat qilayotgan davlatlar, masalan, 
Hindiston va Keniyada faoliyat yuritmoqda. Xususan, Marokash va Nigeriyada 
xizmat ko‘rsatish imkoniyatlarini yaxshilashga qaratilgan loyihalar mavjud. Bu 
mamlakatlar iqtisodiy barqarorlik va ijtimoiy adolatni ta’minlashga intilmoqda. 

Iqtisodiy va huquqiy islohotlar mamlakatning iqtisodiy ko‘rsatkichlarini 
yaxshilash va yanada barqaror va bashorat qilinadigan huquqiy muhitni 
shakllantirishga qaratilgan. Ular ko‘pincha tartibga solishni tartibga solish, 
shartnomalar ijrosini yaxshilash va investorlar huquqlarini mustahkamlashni o‘z 
ichiga oladi. Jumladan, Jahon banki davlatlarning modernizatsiyasi uchun mulk va 
shartnoma huquqlariga asoslangan huquqiy bazaning muhimligini ta’kidlaydi. 

NATIJALAR VA MUHOKAMA. Kambag‘allika qarshi kurashda 
mutaxasisligidan qat’iy nazar barcha oliy ta’lim muassasalari talabalarida iqtisodiy-
huquqiy madaniyatni shakllantirish va ularni jamiyatdagi iqtisodiy-huquqiy 
munosabatlarda faol ishtirok eta oladigan va bu orqali professional yetuk, 
raqobatbardosh kadrlarni shakllantirish muximdir.  Shu jumladan ijtimoiy ongda 

adolat, halollik, ilm-ma’rifatga intilish, xayriya va saxovat, ijtimoiy ma’suliyat kabi 
ma’naviy kategoriyalarni rivojlantirishga xizmat qiladigan O‘zbekiston iqtisodiy-
huquqiy islohotlar modelinini yaratish zarurati mamlakatimizda iqtisodiy isloxotlar 
va huquqiy mehanizmlarning kambag‘allikni kamaytirishga bo‘lgan ta’sirini yanada 
oshirishga xizmat qiladi.  

Jahon tajribasiga asoslanib, kambagallikka qarshi kurashda olib borilishi zarur 
bo‘lgan islohotlar yo‘nalishlari quyidagilar: 

1. Iqtisodiy islohotlar. Ijtimoiy-iqtisodiy tizimlarini rivojlantirish, ish 
o‘rinlarini yaratish va investitsiyalarni jalb etish maqsadida iqtisodiy islohotlarni 
amalga oshirish. 

2. Ta’lim va malaka oshirish. Ta’lim tizimida iqtisodiy-huquqiy madaniyatni  
shakllantiruvchi innovatsion o‘quv dasturlari asosida o‘qitish, malakali ishchilar 
tayyorlash va oliy ta’lim sifatini oshirish orqali odamlarning imkoniyatlarini 
kengaytirish ustida ishlar olib borish. 

3. Ijtimoiy himoya. Ijtimoiy himoya dasturlarini kengaytirish, pensiyalar va 
nafaqa to‘lovlarini oshirish, kambag‘al qatlamlarga ko‘mak berish bilan ularning 
hayot darajasini yaxshilashga qaratilgan chora-tadbirlar amalga oshirish. 

4. Qonunchilik islohotlari. Huquqiy mexanizmlarni mustahkamlash, qonun va 
me’yorlarni o‘rnatish orqali fuqarolarning huquqlarini himoya qilish va adolatni 
ta’minlashga e’tibor qaratish. 

5. Prokrossinatsiya. Resurslar bir xil darajada taqsimlash, ijtimoiy tengsizlikni 
kamaytirish, yangi g‘oyalar va yechimlar ishlab chiqilishga yordam berish, 
manfaatdor tomonlar o‘rtasida muloqot va ishonchni mustahkamlash orqali ijtimoiy 
va iqtisodiy muammolarni tinglash va yechishga yo‘naltirilgan samarali 
yondashuvni ta’minlash. 

Kambag‘allikni oldini olishga qaratilgan Iqtisodiy-huquqiy islohotlar modeli. 

Xulosa. Iqtisodiy islohotlar va huquqiy mehanizmlar kambag‘allikka qarshi 
kurashda muhim rol o‘ynaydi. Islohotlar iqtisodiy samaradorlikni oshirib, yangi ish 
o‘rinlarini yaratish orqali aholining farovonligini yaxshilaydi. Boshqa tarafdan, 
huquqiy mehanizmlar, masalan, mulk huquqi, mehnat qonunchiligi va ijtimoiy 
jihatlardagi normativlar, kambag‘allikni kamaytirishda barqarorlik va ishonchni 
ta’minlaydi. 

Natijada, iqtisodiy islohotlar iqtisodiy o‘sishni rag‘batlantirib, davlatning 
ijtimoiy sohalariga investitsiyalarni jalb etadi, huquqiy mehanizmlar esa 
fuqarolarning huquq va erkinliklarini himoya qilish orqali ijtimoiy adolatni 
mustahkamlashda yordam beradi. Ushbu ikki komponentning sinergiyasi 
kambag‘allikni kamaytirish, inson resurslarini rivojlantirish va umumiy iqtisodiy 
barqarorlikni ta’minlashga imkon yaratadi. 

Jahon tajribasini O‘zbekiston sharoitiga moslashtirishdagi qiyinchiliklar, 
kambag‘allikni qisqartirishga qaratilgan siyosiy, iqtisodiy va ijtimoiy strategiyalarni 
qayta ko‘rib chiqish,  amaldagi dasturlarning samaradorligini oshirish uchun 
takliflar ishlab chiqish, davlat va xususiy sektor o‘rtasidagi hamkorlikni yanada 
kuchaytirish, xalqaro moliyaviy va texnik ko‘makdan samarali foydalanish 
yo‘llarini aniqlash va loyihalarni rivojlantirish muammolarini muhokama qilish 
Yangi O‘zbekistonning iqtisodiy-huquqiy farovonlik sari intilayotganidan dalolat 
beradi. 

Iqtisodiy madaniyat - farovon hayotimizni kafolatlasa,        
Huquqiy madaniyat - uni tartibga solib beruvchi mehanizmdir![8] 

